
Аннотация. Инсонларда  даволаш самарадорлигини ошириш, беморга 

ўзида ривожланган барча касалликлардан қутулишга ёрдам бериш истаги 

муқаррар равишда кўплаб дори – дармонлар (дорилар) тайинлашга – бу эса, ўз 

навбатида беморда полипрагмазияга олиб келади.  

Полипрагмазия соғлиқни сақлаш тизимининг жиддий муаммосидир, чунки 

у клиник жиҳатдан фармакотерапия самарадорлигининг пасайиши ва исталмаган 

салбий реакцияларнинг ривожланиши, шунингдек, соғлиқни сақлаш 

харажатларининг сезиларли ўсиши билан намоён бўлади. 

"Полипрагмазия" атамаси кўпинча тиббий адабиётларда қўлланилади, аммо 

умумий қабул қилинган таъриф мавжуд эмас. 

Шу мақсадда оқ зотсиз каламушлар жигарининг морфометрик 

кўрсатгичларини нормал ҳолатда ва полипрагмазияда яллиғланишга қарши дори 

воситалар таъсири ҳолатида солиштириш параметрлари ўрганиб чиқилди. 

Ишдан мақсад жигар тўқимасидаги морфологик ва морфометрик параметрлар 

бўйича маълумотларни тўлдириш ҳисобланди.  

Калит сўзлар: полипрагмазия, морфометрия, морфология, яллиғланиш. 

 

Долзарблиги: 

Замонавий дунёда, касалликларни яхшилашга қодир бўлган кўплаб дори-

дармонларни яратиш ва амалиётга жорий этиш ишларининг шиддатли ўсиши 

кузатилмоқда, бу бир томондан беморнинг аҳволини яхшилаши, бошқа 

томондан саломатликка жиддий зарар етказиши кузатилмоқда. 

Рус адабий манбаларида полипрагмазия кўплаб дори-дармонларни, шу 

жумладан уларнинг асоссиз ишлатилишини бир вақтнинг ўзида қўллаш деб 

таърифланади. Чет эл адабиётларида "полифармация" атамаси ишлатилади 

(polypharmacy, юнонча poly-кўп ва pharmacy - дори) Тиббий луғатларда 

полипрагмасия "бир рецептда бир нечта дорини аралаштириб ёзиш", "бир ёки 

бир нечта касалликларни даволаш учун бир нечта дорини ишлатиш"; бу ҳодиса 

кўпинча кекса беморларда кузатилади " ва илмий нашрларда 24 дан ортиқ 

таърифлар келтирилади. 

Мақсад ва вазифалар: 

 Дориларнинг ножўя таъсири, буйрак ва кардиоваскуляр патологиялар, 

бутун дунёда актуал муаммо бўлиб ҳисобланади. 

Ушбу патологияларнинг ривожланишида етакчи ўринни ностероид 

яллиғланишга қарши дорилар (НЯҚД) эгаллайди, улар энг кўп ишлатиладиган 

дори воситаларидан биридир. 

Жигарнинг морфофункционал ҳолатини таҳлил қилишнинг гистологик 

усуллари турли этиологияли жигар касалликларини ташхислаш ва 

дифференциал ташхислашда кенг қўлланилади. Бироқ, уларнинг натижалари 

ҳар доим ҳам бутун орган структурасининг бузилишини акс эттирмайди. 

Шунинг учун жигар тўқимасида ўзгаришларни ностероид яллиғланишга қарши 

дори воситаларидан полипрагмазия ҳолатидаги маълумотларини ўрганиш 

имкони пайдо бўлиши нуқтаи назаридан оқ зотсиз каламушлар жигари 

макроскопик ва микроскопик ўрганиш мақсад қилиб олинди ва 64 та оқ зотсиз 

каламуш жигари макроскопик ва микроскопик ўрганилди.  

Материал ва усуллар: 

Текшириш давомида жигар тўқималарини макроскопик ва микроскопик 

ўрганишларига асосланиб, икки гуруҳга ажратилган жами 40 та жигар тўқимаси 

патогистологик ўрганиб чиқилди. Умумий морфология учун ҳар бир  жигардан 

2 та бўлак, яъни катта бўлаги ва ўрта қисмидан 1,5х1,5 см бўлаклар кесиб олиниб 

10% ли нейтралланган формалинда қотирилди. Оқар сувда 2-4 соат ювилгандан 

сўнг концентрацияси ошиб борган спиртларда ва ксилолда сувсизлантирилди, 

кейин парафин қуйилиб, блоклар тайёрланди. Парафинли блоклардан 5-8 мкмли 

кесмалар тайёрланиб, гематоксилин ва эозинда бўялди. Тажриба гурухидаги оқ 

зотсиз каламаушларнинг экспериментал гуруҳларида полипрагмазиянинг 

таъсирини ўрганиш учун қуйидаги яллиғланишга қарши воситалар ишлатилган:  

Aспирин (НЯҚД-салицил кислотасининг ҳосилалари), парацетамол (НЯҚД-

анилидларнинг ҳосилалари). 

Натижа ва хулосалар: 

 Тажриба учун олинган оқ зотсиз каламушлар 2 гурухга ажратилди  (n=40): 

I–гурух – (интакт) контрол (n=20); II–гурух – 2 хил ностероид яллиғланишга 

қарши дори қабул қилган оқ зотсиз каламушлар, парацетамол 15 мг/кг, аспирин 

5 мг/кг (n=20); Ушбу дори дозалари эмпирик тарзда ҳисоблаб чиқилган ва ҳар 

кун ошқозон ичига 10 кун давомида эритма шаклида қўлланилган. 

Ривожланишнинг 141 кунидан бошлаб 150 кунигача бўлган оқ зотсиз 

каламушларнинг Назорат гуруҳидаги каламушларига 10 кун мобайнида метал 

зонд орқали ошқозон ичига 0.5 мл дистилланган сув юбориб турилди. 

Оқ зотсиз каламушлар жигаридан олинган кесмалар морфометрик 

текширилиб, жигар паренхимаси, гепатоцитлар ўлчами окуляр микрометр 

ёрдамида ўлчанди, бунда биз Хитойда ишлаб чиқарилган тринокуляр 

микроскопдан фойдаландик. ДН-107т/ Model НЛCД-307б (Roman, Хитой). 

Тадқиқот давомида олинган морфологик маълумотларни математик қайта 

ишлаш тўғридан – тўғри Microsoft Office маълумотлар пакетининг умумий 

матрицасидан "Excel 7.0" Pentium-ИВ шахсий компютерида "СТТГРАФ 5.1" 

дастурининг имкониятларидан фойдаланиб, стандарт оғиш ва вакиллик хатолари 

аниқланди. 

Вариацион параметрик статистика усуллари ўрганилаётган кўрсаткичнинг 

ўрта арифметиги (М), ўртача квадратик четланиш (м), ўртача стандарт хатолик 

(м), нисбий қийматлар (частота,%) ни ҳисоблаш билан қўлланилди. 

Ўлчамларни таққослашда олинган ўлчашларнинг статистик аҳамияти 

Стьюдентнинг мезони (т) тақсимотнинг нормаллигини (kurtosis мезони бўйича) 

ва умумий вариациялар тенглигини текширишда хатолик эҳтимоли (П) ни 

ҳисоблаш билан аниқланди (ф – Fisher мезони). Ҳисобланган мезонларнинг 

статистик аҳамиятини баҳолаш учун мақбул муҳимлик даражалари (П) учун 

кўрсаткичлар ва танқидий қийматлар жадвалларидан фойдаланилди. 

Муҳимликнинг тўртта асосий даражаси статистик жиҳатдан аҳамиятли 

ўзгаришлар сифатида қабул қилинди: юқори - Р< 0.001, ўрта Р< 0.010, паст 

(маргинал) – Р< 0.050, аҳамиятсиз (ишончсиз) - Р> 0.050.  

Шундай қилиб, юқорида тавсифланганидек ностероид яллиғланишга қарши 

дори (НЯҚД) препаратлар мажмуасини қўллаш каламушларда жигар 

паренхимасида турли патоморфологик ўзгаришларнинг пайдо бўлишига олиб 

келди (расм 1,2). Баъзи сурункали касалликларни даволаш узоқ давом этадиган 

жараёндир ва айни пайтда беморларда токсик жигар патологияларини 

ривожланиш эҳтимоли юқори эканлигини ҳисобга олган ҳолда, даволанаётган 

беморларда гепатопротектив воситаларни даволаш режимларига киритиш 

тавсия этилади. 

Хотима: 

- Ушбу маълумотлар жигардаги нормал кўрсатгичларни билган ҳолда 

микроскоп ёрдамида патологияларни ажратиб олиш ва ҳужайраларни бир бири 

билан солиштириб кўриш имконини беради.  

- Жигарнинг морфофункционал ҳолатини таҳлил қилишнинг гистологик 

усуллари турли этиологияли жигар касалликларини ташхислаш ва 

дифференциал ташхислашда кенг қўлланилади. 

- Бу маълумотлардан тиббиёт  муассасаларининг гистология, патанатомия 

кафедраларида талабаларга ўқув жараёнида микроскопик ва макроскопик 

маълумотларни тўлдиришда фойдаланиш мумкин. 

- Оқ зотсиз каламушлар жигарининг морфометрик кўрсатгичларини нормал 

ҳолатда ва полипрагмазияда яллиғланишга қарши дори воситалар таъсири 

ҳолатида солиштириш параметрларини билган ҳолда патогистологик ташхис 

тузишни осонлаштиради. 

 

 
Расм 1. Марказий вена(1), сақланиб қолган жигар бўлакчалари(2), нормал 

ҳолатдаги гепатоцитлар(3), дегенератив ўзгаришга учраган гепатоцитлар(4). 

 

 
Расм 2. Марказий вена(1), жигар бўлакчаларининг 

дискомплексасияланиши(2), дегенератив ўзгарган гепатоцитлар(3), баъзи 

гепатоцит ядроларининг лизисланиши(4). 

